
Қадрли газетхон!
“Жанубий Қозоғистон” рўзно-

масига обунанинг йил бўйи давом 
этишини маълум қиламиз. 

Ҳиммат кўрсатаман, деган-
лар нафақадорлар, ногиронлар, 
кам таъминланган оилаларни 
газетага обуна қилишда ҳомий-
лик қилишлари мумкин.

Ягона мақсадимиз – газета-
нинг ададини ошириб, кейинги 
авлодга ёруғ юз билан етка-
зиш. Бунинг учун миллий ғурури 
юксак инсонлар сафини кен-
гайтириш лозим. Ана шу эзгу 
мақсад йўлида барчамиз бир 
тан, бир жон бўлиб, аҳилликда 
бирлашсак, нур устига аъло нур бўларди. Токи 
тарих, маданият, маърифатни улуғлаган халқимиз-
нинг зиёга чанқоқлиги барчага ибрат бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

ЎЗАРО МУНОСАБАТЛАР 
ЯНГИ БОСҚИЧДА

Давлат раҳбари Ўзбекистон Ташқи ишлар вазири 
Бахтиёр Саидовни қабул қилди. 

ҚР Президенти Қасим-Жўмарт Тўқаев Қозоғистон - Ўз-
бекистон ҳамкорлиги барча соҳаларда жадал ривожла-
ниб бораётганини таъкидлади.

Унинг сўзларига кўра, Қозоғистон қардош Ўзбекистон 
билан ўзаро муносабатларни янада мустаҳкамлашга 
алоҳида эътибор қаратади.

Қасим-Жўмарт Тўқаев Шавкат Мирзиёев икки томон-
лама алоқаларни чуқурлаштиришга салмоқли ҳисса 
қўшаётганлигини таъкидлаб, Қозоғистон Ўзбекистоннинг 
келажакда минтақа халқларининг фаровонлигини оши-
риш ва равнақига йўналтирилган ташаббусларини қўл-
лаб-қувватлашга доим тайёр эканини таъкидлади.

Учрашувда савдо-иқтисодий ҳамкорликни кенгайти-
риш масалалари муҳокама қилинди. Икки мамлакат та-
раққиётига янги суръат бағишлайдиган янги нуқталарни 
кўриб чиқиш, ўзаро товар айирбошлаш ҳажмини оши-
риш муҳимлиги таъкидланди.

Шунингдек, учрашув чоғида Марказий Осиёда сув хў-
жалиги ва минтақавий хавфсизликни таъминлаш соҳа-
сидаги ҳамкорлик масалалари муҳокама қилинди.

Бундан ташқари, келгусида режалаштирилган икки  то-
монлама учрашувлар ҳамда тадбирлар жадвали кўриб 
чиқилди.

             Akorda.kz.

ДЎСТОНА АЛОҚАЛАР ИҚТИСОДИЁТНИНГ 
ЮКСАЛИШИГА ҲАМ ХИЗМАТ ҚИЛАДИ

Қозоғистонда “Ўзбекистон маданияти кунлари” 
ташкил этилади. Бу ҳақда Ўзбекистон ташқи ишлар 
вазири Бахтиёр Саидов Астанада ҚР Бош вазири 
ўринбосари – Ташқи ишлар вазири Мурат Нуртилеу 
билан кенгайтирилган музокаралар якунлари бўйича 
ўтказилган брифингда маълум қилди.

– Иқтисодий ва савдо алоқалари муносабатлари-
мизнинг муҳим йўналишларидир. Қозоғистон бизнинг 
Марказий Осиёдаги энг йирик савдо ҳамкоримиз. Сўнгги 
йилларда ўзаро товар айирбошлаш ҳажми икки баравар 
ошди. Ўтган йили Халқаро саноат кооперацияси марка-
зини ташкил этиш бўйича ҳукуматлараро битим имзо-
ланган эди. Бу, ўз навбатида, янги бозорларни биргалик-
да очиш ва уларда рақобатбардош маҳсулотлар экспорт 
қилиш имконини беради, – деди у.

Икки давлатнинг транспорт-транзит салоҳиятини оши-
риш галдаги долзарб вазифалардан бири экани таъкид-
ланди. Шунингдек, чегара ҳудудларида жойлашган назо-
рат-ўтказиш пунктларини замонавийлаштириш, уларни 
кенгайтириш орқали ўтказувчанлигини ошириш, божхона 
ва бошқа хизматларни рақамлаштириш масалалари ҳам 
мавжуд.

– Маълумки, иқлим ўзгариши шароитида сув захи-
раларидан фойдаланиш масалалари устувор аҳамият 
касб этмоқда. Шу боис биз Марказий Осиёда трансчега-
равий дарё сувларини оқилона бошқаришда замонавий 
технологияларни жорий этиш, Оролни қутқариш хал-
қаро жамғармасининг ҳуқуқий ва таркибий асосларини 
мустаҳкамлашга эътибор қаратдик, – деди Ўзбекистон 
вазири.

Шу билан бирга, маданий-гуманитар алоқалар Ўзбе-
кистон–Қозоғистон муносабатларининг асоси сифати-
да қаралаётгани, ўтган йил  июнь ойида Ўзбекистонда 
“Қозоғистон маданияти кунлари” тантанали равишда 
нишонланганини айтди.

– 2024 йилда Қозоғистонда “Ўзбекистон маданияти 
кунлари”ни ташкил қиламиз, – деди Бахтиёр Саидов.

                 24.kz.

Иккинчи куни комиссия 
раиси вилоят ёш сайловчи-
лари, депутатлар, ноҳукумат, 
нотижорат ташкилотлар, сиё-
сий партиялар вакиллари 
билан учрашди. Тадбирлар 
доирасида сайлов тизимида-
ги ўзгаришлар, сайлов участ-
калари ва комиссия аъзола-
рига қўйиладиган талаблар 
муҳокама қилинди.

Шунингдек, Марказий сай-
лов комиссияси раиси Сав-
рон округ сайлов комиссияси 
аъзолари билан учрашди. 
Нурлан Мажитули сайлов 
участкасида бўлиб, имкония-
ти чекланган фуқаролар ва 
кузатувчиларнинг ишлаши 
учун зарур шарт-шароитлар 
яратиш зарурлигини таъкид-
лади. Ташриф доирасида 

раис Ўтрор ва Саврон ту-
манлари кутубхоналари ҳам-
да Халқаро туризм ва меҳ-
мондўстлик университетига 
давлат сайлов тизимини ри-
вожлантиришга оид моногра-
фик китобларни топширди.

Бундан ташқари, Нурлан 
Абдиров вилоят ҳудудий ва 
округ сайлов комиссиялари 
аъзолари, Жамбил, Қизилўр-
да ҳудудий сайлов комиссия-
лари раислари учун “ҚРда 
сайлов жараёнини ташкил 
этишнинг назарий ва амалий 
асослари” мавзуида ташкил 
этилган  семинарда иштирок 
этди. 

   Вилоят минтақавий 
алоқалар хизмати.

Қ. Тўқаев анжуман иштирокчиларига му-
рожаат қилар экан, ёшларнинг инновацион 
изланишларини ижобий баҳолади ва бундай 
ташаббуслар давлат органлари томонидан 
доимо қўллаб-қувватланиши зарурлигини 
таъкидлади.

Янги Қозоғистонга – 
замонавий кадрлар 

ҚАСИМ-ЖЎМАРТ 
ТЎҚАЕВ 

ПРЕЗИДЕНТ 
ЁШ КАДРЛАР 

ЗАХИРАСИ 
АНЖУМАНИДА 

ИШТИРОК 
ЭТДИ

Тадбир аввалида Давлат раҳбари-
га “Президент ёш кадрлар захираси” 
аъзолари раҳбарлигида бир неча 
йил давомида амалга оширилган 
лойиҳалар тақдим этилди. Хусусан, 
Президентга “Е-қызмет” ахборот ти-
зимининг хусусиятлари, «Citix» маҳ-
сулотларининг экспорт салоҳияти, 
“Kazakh Invest” миллий компания-
сининг ишлаб чиқариш қуввати ва 
энергетика соҳасига сармоядорлар-
ни жалб этиш тажрибаси, шунингдек, 
«eAkimat365» ахборот тизимидан 
фойдаланган ҳолда бюджет жараён-
ларини қулайлаштириш масалалари 
ҳақида маълумот берилди. 

– Заковатли, танқидий мулоҳаза юритиш-
га қодир, чинакам ватанпарвар фуқаролар 
давлат бошқарувида фаол иштирок этиши 
керак. “Президент ёш кадрлар захираси” 
ана шундай мақсадларни ўз олдига қўйган 
ёшларга беқиёс имкониятлар яратмоқда. Бу-
гунги кунда захирада 400 нафар мутахассис 
бор. Уларнинг 280 нафари ёки 70 фоизи мар-
казий ва маҳаллий давлат ҳокимияти орган-
ларининг раҳбарлик лавозимларига тайин-
ланган. Айни пайтда мамлакатимизда кенг 
кўламли ислоҳотлар амалга оширилиб, дав-

латимиз равнақи йўлида қатъий қадамлар 
ташланмоқда. Сиздек иқтидорли ёшлар бу 
ўзгаришларнинг ҳаракатлантирувчи кучи ва 
ишончли таянчига айланиши керак, – деди 
Давлат.раҳбари.

Президент яқинда минтақавий “ёш кадрлар 
захираси”га саралаш бошланишини маълум 
қилди. Ҳокимларга унинг шаффоф ва адолат-
ли ўтишини таъминлаш топширилди. 

– Қонун ва интизом ўрнатилмаса, ҳозирги 
геосиёсий вазиятда мамлакатимизни сақлаб 
қолиш қийин бўлади. Қонунга нафақат дав-

лат хизматчилари, балки бутун жамият итоат 
этиши шарт. Бу – демократия чекланади, де-
гани эмас, аксинча, мамлакат суверенитети 
мустаҳкамланади, демократия янада ривож-
ланади, дегани, – деди Давлат раҳбари.

Қ. Тўқаевнинг фикрича, ҳокимият вакил-
лари ҳамиша халққа яқин бўлиши керак. 
Асосий вазифа – ҳар қандай муаммони ўз 
вақтида ҳал қилиш. Айнан мана шундай 
қадриятлар “халқ овозини тинглайдиган дав-
лат”да қарор топиши керак.

                Akorda.kz.

ДЕМОКРАТИК 
ТАРАҚҚИЁТ МЕЗОНИ

Қозоғистон Республикаси Марказий сайлов комиссияси раиси 
Нурлан Абдиров амалий ташриф билан Туркистон вилоятига келди. 
Сафар доирасида Туркистон шаҳри ва Ўтрор, Саврон туманлари-
да бўлди. Биринчи куни Ўтрор туманидаги ёш сайловчилар билан 
учрашиб, округ ҳудудий сайлов комиссиялари фаолияти билан та-
нишди. Шунингдек, Туркистон шаҳрида вилоят ҳудудий комиссияси 
аъзолари билан учрашув ўтди. 

НОҚОНУНИЙ 
КАРЬЕРЛАР 
ЁПИЛАДИ(МИ)?

“МЕРИДИАН”
МЕҲМОНХОНА 
МАЖМУАСИДА

ЭТНОСЛАРАРО 
БИРЛИК – 
ЖАМИЯТ ТАЯНЧИ

Сиёсат ва иқтисодиёт

Қозоғистон–Ўзбекистон чегарасида транзит пунктлари кўпайиши мумкин.

� Вилоят ҳокимининг матбуот хизмати хабар қилади: 

– Мутасадди бошқарма ер 
қаъридан фойдаланувчилар-
га лицензия беришда улар-
нинг мажбуриятларини ҳам 
тушунтирсин. Улар тўкис ба-
жарилиши шарт. Шартнома 
тузилиб қўйган тадбиркорлар-
га ҳам талабни кучайтириш 
зарур, – деди Дархан Сати-
балди.

Вилоят тадбиркорлик ва 
саноат бошқармаси раҳбари 
Нуржигит Мирзахметовнинг 
айтишича, минтақада ер қаъ-
ридан фойдаланувчи 175та 
ташкилот бор. Улар 84та 
шартнома ва 91та лицензия 
асосида иш юритади. Карь-
ерларнинг аксарияти Саврон, 
Сайрам, Ўрдабоши туманлари 
ва Арис шаҳри ҳудудида жой-
лашган. 

Вилоят ҳокимининг ер қаъ-
ридан ноқонуний фойдала-
нувчиларга қарши курашни 
кучайтириш топшириғига кў-
ра, шартнома талабларини 
тўлиқ бажармаган ва муҳо-
фаза қилинадиган сув ҳу-
дудларида жойлашган 9та 

ташкилотнинг шартномаси 
муддатидан аввал ҳамда 7та 
шартноманинг фойдаланиш 
муддати вақтинча тўхтатилди.

Бундан ташқари, ер қаъри-
дан ноқонуний фойдаланиш-
нинг олдини олиш мақсадида 
бошқарма 2023 йилда Тур-
кистон вилоят ихтисослаш-
тирилган табиатни муҳофаза 
қилиш прокуратураси По-
лиция департаменти билан 
ҳамкорликда рейдлар уюш-
тирган. Натижада, туман ва 

шаҳарларда жами 461та рейд 
уюштирилиб, 276та техника 
жарима майдонига қўйилган, 
31,8 миллион тенге жарима 
ундирилган.

П о л и ц и я  д е п а р т а м е н -
ти раҳбарининг ўринбоса-
ри Асилжан Қалдарбеков ер 
қаъридан ноқонуний фойда-
ланувчиларни аниқлаш мақ-
садида тезкор гуруҳ тузилиб, 
рейд тадбирлари мунтазам 
юритилаётганини маълум 
қилди.

НОҚОНУНИЙ КАРЬЕРЛАР ЁПИЛАДИ(МИ)?

Вилоятимизда ноқонуний равишда шағал, қум қазувчиларга қарши кураш кучай-
тирилмоқда. Ушбу соҳада бажарилган ишлар ва режалар вилоят ҳокими девонининг 
мажлисида муҳокама қилинди. Минтақа раҳбари Дархан Сатибалди табиатга зарар 
етказиб, ноқонуний ҳаракат қилаётган ер ости фойдаланувчиларини қатъий назорат-
га олиб, тегишли ишлар юритишни топширди.

Тадбиркор иссиқхонани ривож-
лантиришда замонавий техноло-
гиялардан кенг фойдаланмоқда. 
Лойиҳанинг қиймати 300 млн. 
тенге. Иссиқхона соҳиби Аши-
рафи Шимбергенов 2,5 гектар 
майдонда деҳқончилик қилмоқда. 
У қурган иншоот махсус иситиш 
тизимини талаб қилмайди.

Майдони 13 гектар. Бу ерда 15 
доимий, 40 мавсумий иш ўринла-
ри мавжуд. Иссиқхонанинг ўзига 
хос жиҳати шундаки, бу ерда 
кўчатлар қуёш нури ва махсус ти-
килган кўрпачаларда ўстирилади. 

10 йиллик тажрибага эга тад-
биркор Италия ва Нидерландия 

тажрибаси асосида томчилатиб 
суғориш тизимини жорий этган. 

Вилоят ҳокими Дархан Сати-
балди тадбиркорнинг галдаги 

режаларини тинглади. У мам-
лакатимизда деҳқонлар давлат 
томонидан қўллаб-қувватланаёт-
ганлигини таъкидлади.

Вилоят ҳокими Дархан 
Сатибалди «Longshuntai» 
хорижий компанияси ва-
кили билан учрашди. Уч-
рашувда ўзаро ҳамкор-
лик лойиҳаларини амал-
га ошириш масалалари 
муҳокама қилинди.

Сармоядор Арис шаҳ-
рида томчилатиб суғориш 
йўли билан мева-сабзавот 
етиштиришни кўзламоқда. 
Хусусан, помидор класте-
рини ривожлантириш ния-
тида. У инфратузилмаси 
тайёр, бироқ бугунги кунда 
фаолияти тўхтаб қолган 
хўжаликлардан бирини 
молиялаштиришга тайёр. 

Шунингдек, у маккажўхори 
етиштиришни ҳам кўзла-
моқда. 

Учрашувда Арис шаҳри 
ҳокими Гулжан Қурманбе-

кова сармоядорнинг сало-
ҳияти ва режалари ҳақида 
фикр юритиб, ҳамкорлик 
ижобий натижа беришига 
ишонч билдирди. 

ТАДБИРКОРЛИК – БАРªАРОР 
ДАРОМАД МАНБАИ

ДЕҲҚОНЧИЛИКДА 
ЯНГИ  ЛОЙИҲАЛАР

Вилоят ҳокими Дархан Са-
тибалди Сариоғоч туманига 
хизмат сафари чоғида Ма-
даният қишлоғида қулупнай 
етиштириш билан шуғулла-
наётган «Абдураман» деҳқон 
хўжалигига ташриф буюрди.

Аҳоли манзилларида инсон ҳаёти ва сало-
матлиги учун қулай шароитлар яратиш, қиш-
лоқ аҳолисининг бирлиги ва ҳамжиҳатлигини 
мустаҳкамлаш ва ёш авлоднинг тарбиясига 
таъсир этиш мақсадида вилоятимизда “На-
мунали қишлоқ” танлови эълон қилинди. 

Икки босқичдан иборат беллашувнинг биринчи 
босқичи – 1 март–1 июль оралиғида туман миқёсида 
уюштирилади.

Иккинчи босқич – вилоят миқёсида 1 августдан–1 
ноябрь оралиғида давом эттирилади. Танловда 
иштирок этишнинг ўзига хос талаблари бор. Унинг 
иштирокчиларини саралаш учун туман махсус ко-

миссия ташкил этилади. Вилоят якуний босқичида 
иштирокчи қишлоқлар бир неча омиллар бўйича 
баҳоланади. Таъкидлаш жоизки, қишлоқнинг кўка-
ламзорлаштириш кўрсаткичи, ободонлаштириш, 
тозалиги, экологик ҳолати, инфратузилма, сайёҳ-
ликни ривожлантириш, қайд этилган жиноий ишлар, 
ҳомийлар ҳисобидан барпо этилиб, таъмирланган 
иншоотлар сони, туғилиш кўрсаткичи, аҳолининг 
ишсизлик даражаси сингари кўрсаткичлар таҳлил 
қилинади. 

Шунингдек, танловларнинг вилоят босқичи яку-
нида бош совринни эгаллаган қишлоққа маҳаллий 
бюджетдан 1та ижтимоий иншоот барпо этиш учун 
маблағ ажратилади.

Туркистон шаҳрига Ўзбекистон 
Республикасининг Алмати шаҳрида-
ги Бош консуллиги ходимлари таш-
риф буюриб, вилоят марказидаги 
иншоотлар, шу жумладан, Аҳмад Яс-
савий мақбарасини зиёрат қилишди. 
Сўнгра Хожа Аҳмад Яссавий номли 
ХҚТУда  талабалар билан учрашди. 

Дорилфунун талабалари орасида Ўз-
бекистон, Қирғизистон ва Туркия ёшлари 
сон жиҳатдан кўпчиликни ташкил қила-
ди. Дарслар қозоқ, турк, рус ва инглиз 
тилларида олиб борилади. Ҳар йили 50 
нафар ўзбекистонлик талаба ўқишга қа-
бул қилинади.  Университет дипломи эса 
37та давлатда, хусусан, Ўзбекистонда 
ҳам тан олинган. 

 Бош консул Дилшод Собиров ва ёр-
дамчиси Жавоҳир Турсинов бошчилиги-
даги гуруҳни мазкур дорилфунун ректо-
ри Жанар Темирбекова кутиб олди.

– Университетимизда 200 нафардан 
зиёд ўзбекистонлик талаба таҳсил ола-
ди. Мамлакатингиздаги олий таълим 
муассасалари билан ҳам “Erasmus+” ва 
“Orhun” дастурлари доирасида ҳамкор-
лик қиламиз. Қўшма лойиҳаларни амалга 
оширмоқдамиз. Ташрифингиздан хур-
сандмиз, – деди Жанар Амангелдиқизи.

Сўнгра суҳбат туркистонлик тадбир-

кор, вилоят ўзбек этномаданият бирлаш-
маси  раиси Баҳодир Ирисметов билан 
“Карвон сарой” мажмуасида давом этди. 
Учрашувда Туркистон вилоятида истиқо-
мат қилаётган ўзбекларнинг жамиятдаги 
ўрни ва  ҳаёти ҳақида суҳбат юритилиб, 
муҳим масалалар муҳокама қилинди. 

Мактаблар кутубхонасида бадиий 
адабиётлар жуда кам. Давлат томонидан 
фақат дарсликлар етказиб берилади. Шу 
боис, “Ватандошлар” жамоат жамғарма-
си навбатдаги китоб акциясини бошлади. 
Меҳмонлар вилоят ўзбек этномаданият 
бирлашмасига 100та бадиий адабиётлар 
топширишди. 

Шунингдек, Туркистон шаҳридаги 
“Амир Темур” номли умумий ўрта мак-
табга Алишер Навоий, Заҳириддин Му-
ҳаммад Бобур, Чўлпон, Ойбек, Пиримқул 
Қодировлар қаламига мансуб китоблар-
ни топширди. 

 “ASIA BRAND CORPORATION” жиҳоз 
фабрикасига ташриф буюрган меҳмон-
лар Туркистон шаҳридаги тадбиркор-
лар билан мулоқотда бўлишди. Бундан 
ташқари,  меҳмонлар Туркистон шаҳрига 
Ўзбекистон Республикасининг туҳфаси 
сифатида барпо этилаётган масжид қу-
рилиши билан танишдилар. 

Майсара САФАРОВА.

УЧРАШУВ 
САМАРАЛИ ЎТДИ

“НАМУНАЛИ ҚИШЛОҚ” ТАНЛОВИ ЎТДИ

– Бугунги кунда вилояти-
мизда ишсиз – NEET тоифа-
сидаги ёшлар улушини камай-
тириш ва қишлоқ ёшларини 
қўллаб-қувватлаш мақсадида 
“ZHAS PROJECT” лойиҳа-
си ишга туширилди. Унинг 
доирасида NЕЕТ тоифасига 
кирувчи 20 нафар йигит-қиз-
га тадбиркорлик лойиҳасини 
амалга ошириш учун 1 млн. 
тенгедан маблағ ажратила-
ди. Шунингдек, “2021-2025 
йилларда” тадбиркорликни 
қўллаб-қувватлаш бўйича 
миллий лойиҳа доирасида 
621 нафар йигит-қизга 2,5 
фоиз устама ҳақ билан 5 млн. 
тенгегача насия берилади. 

Жорий йилда ёшларга жами 
3 млрд. 105 млн. тенге ажра-
тилди, – деди Пердебек Сер-
жанули.

“ZHAS PROJECT” лойиҳа-
сида 21 ёшдан 35 ёшгача бўл-
ган, ишсиз сифатида рўйхат-
дан ўтган, ногирон, шунингдек 
олий маълумотга эга бўлма-
ган ёшлар иштирок этишлари 
мумкин. Маблағлар танлов 
ғолибларига нақд берилмай-
ди, пул касб очиш учун зарур 
жиҳозлар билан таъминлов-
чи муассаса ҳисоб-рақамига 
ўтказилади. Минтақа бўйича 
лойиҳалар 19 мартдан 25 ап-
релгача қабул қилиб, 20 май 
куни ғолиблар аниқланади.

Брифинг

ЁШЛАРГА – 
1 МИЛЛИОН ТЕНГЕ ГРАНТ

Ҳамюртларимизнинг дунёдаги 
нуфузли олий ўқув юртларида 
олий маълумот олиш имкониятла-
ри кенгаймоқда.  

ҚР Фан ва олий таълим вазири Сая-
сат Нурбекнинг маълум қилишича, 
Қозоғистонда хорижий давлатлардаги 
нуфузли 12та университетларнинг фи-
лиали  фаолият бошлади. 

Хушхабарлардан бири "Гонконг Ша-
ҳар университети" – City University of 
Hong Kong жаҳондаги энг нуфузли  
университетлардан бири. У ҳозир Сат-
паев университети базасида фаолият 
юритмоқда. Шунингдек, жорий йилда 
Алмати шаҳрида Пенсильвания уни-
верситетининг филиали ҳам фаолияти-
ни бошлайди.

 Вазирнинг айтишича, Тошкент ирри-
гация муҳандислари ва сув захиралари 
институти ҳам Миллий аграр универси-
тети базасида ўз фаолиятини  бошлай-
ди. Ленин номидаги Россия кимё-тех-
нологик университети ҳам талабаларга 
Қозоғистонда таълим беради.

 Мазкур хушхабарнинг яна бир эъ-
тиборга молик жиҳати, Ал Форобий 
номидаги  Қозоқ Миллий университети 
Россияда фаолиятини бошлади. 

24.kz.

ИЛМ ОЛИШ 
САРҲАДЛАРИ 

КЕНГАЯДИ
“ZHAS PROJECT” ло-

йиҳаси доирасида ёш-
ларга 1 миллион тенге 
миқдорида грант бери-
лади. Бу ҳақда вилоят 
“Ёшлар имконият мар-
кази” раҳбари ўринбо-
сари Пердебек Есқу-
лов маълум қилди.



Аксарият ҳамюртларимизнинг ҳайдовчилик гувоҳномаси-
ни олиш учун анчагина харажат қилишганини эшитиб, тўғри-
си, ҳайрон бўламан. Ўзи у қадар мураккаб бўлмаган имтиҳон-
ларни янада мураккаблаштириб, гувоҳномани тезроқ қўлга 
киритиш мақсадида, турли айланма йўллар билан қонунга 
хилоф услубларни қўллаш шу қадар зарурми ва бу хайрсиз 
иш билан нимага эришиш мумкин, дегим келади. 

Қозоғистон олимлари полиэтилен ва ёғоч чиқиндиларидан қурилиш материали ишлаб чиқаришди.

6№22 (3368), пайшанба, 
22 февраль 2024 йил.

Janubiy.kz 3
Ленинград қамалдан озод этилганига – 80 йилБир туман хабарлари

Жамият

Бу ҳақда илк бор 2015 йили Ленинград 
мудофааси музейи майдонида “Номаълум 
солдат қолмаслиги керак!» шиори остида 
ўтган «Қамал қурбонларини хотирлаш ку-
ни» тадбирида айтилган эди. Унда қамал 
вақтидаги жангларда қаҳрамонларча ҳалок 
бўлганлар рўйхати ўқилиб, Қ. Нишонбоев 
ҳақида маълумот берилди. 

– Сержант, бўлинма командири Қурбона-
ли Нишонбоев Ленинград фронти штабига 
қарашли 106-мотомуҳандислик батальо-
нида хизмат қилган, – деди тадбирда сўзга 
чиққан музей ходимаси В. Юрьева. – Вафо-
тидан бир неча кун аввал олдин сафдош 
жангчиларга уй манзилини берган ва тур-
муш ўртоғи Тўхтажон Шералиевага хабар 
беришни илтимос қилган.

Қамал 1941 йил 8 сентябрда бошланган. 
1944 йил июнь ва август ойларида совет 
қўшинлари Болтиқ флотининг кемалари ва 
авиацияси кўмагида Виборг ва Свирск-Пет-
розавод операцияларини ўтказади, нати-
жада 20 июнда Виборг шаҳри, 28 июнда зса 
– Петрозаводск шаҳарлари озод қилинади.

Қамал йиллари мобайнида, турли маъ-
лумотларга кўра, 1,5 миллионгача одам 
ҳалок бўлган. Шундай қилиб, Нюрнберг 
жараёнида 632 минг киши иштирок этган. 
Қамал даврида ҳалок бўлганларнинг фақат 
3 фоизи бомбалар натижасида, қолган 97 
фоизи очликдан нобуд бўлган. Марҳумлар 
деярли барча қабристонларда дафн этил-
ган.

“Ленинград қамали аҳолисига бизга ҳадя 
этган тинчлик учун, шаҳримизнинг бугунги 
равнақини таъминлаганларга чуқур таъзим 
бажо келтирамиз ва Қурбонали Нишонбой 

ўғлининг яқинлари, қариндош-уруғларига 
хабар қилиб, унинг ҳокини олиб кетиш учун 
вакил юборишингизни сўранаман, – деб ёз-
ган эди В. Юрьева Тўлебий тумани ҳоким-
лигига йўллаган хатида. 

Биз шу пайтда хатнинг мазмуни билан 
қишлоқдаги ёши улуғлардан бири – уруш 
фахрийси Аҳмад Мадалиевни таништириб, 
қуйидаги жавобни олган эдик:

– Бу урушнинг энг даҳшатли ҳодиса-
ларидан бири – фашистлар томонидан 
Ленинград, ҳозирда Санкт-Петербург дея 
юритилаётган шаҳарнинг қарийиб уч йил 
мобайнида ташқи дунёдан узиб қўйилгани-
дир. Қурбонали – акамнинг дўсти эди. Ҳар 
сафар қишлоққа келганида уйимизга келиб, 
акам билан узоқ суҳбатлашарди. Ёшлиги 
урушларда ўтди. Бир урушдан келиб, иккин-
чи, сўнг учинчи маротаба фронтга отланган 
эди. Ленинград қамалидан қайтмади. Улар 
уч ака-ука бўлган. Укаси Ирисали Нишон-
боев ҳам уруш иштирокчиси, бир неча йил 
муқаддам вафот этган. Ленинградда унинг 
ҳоки борлигидан ҳеч кимнинг хабари бўл-
маган, биз уни дом-дараксиз йўқолган, деб 
ҳисоблаган эдик. Ватан учун жанг қилиб, 
умри хазон бўлган бу аскарнинг ҳокини 
олиб келиб, мусулмон одати бўйича дафн 
этиб, савоб иш қилишлари керак.

Донишмандлардан бири урушда мағлуб 
ҳам, ғолиб ҳам бўлмайди, деганида қай-
сидир маънода ҳақ эди. Чунки, болалар 
чеккан азиятни ҳе ч нарса билан ўлчаб ҳам, 
тўлдириб ҳам бўлмайди. 

Б. ДЎСМАТОВА.

Сайрам тумани ҳо-
кими Арман Сабитов 
раислигида этнома-
даният бирлашмала-
ри вакиллари билан 
учрашув ўтди. Унда 
тумандаги фуқаро-
лик жамият инсти-
тутларининг таъси-
рини кучайтириш, 
галдаги вазифалар-
ни режалаштириш 
масалалари муҳока-
ма қилинди.

АФҒОН УРУШИ 
ФАХРИЙЛАРИ 
ЭЪЗОЗЛАНДИ

Шўро аскарларининг 
Афғонистон Республи-
касидан чиқарилгани-
нинг 35 йиллиги муно-
сабати билан Сайрам 
туман Қ. Жандарбеков 
номидаги Маданият уйи 
санъаткорлари ишти-
рокида Қорабулоқ қиш-
лоғида “Ақсукентім – 
ажарым” номли концерт 
уюштирилди.

Унда “Ғунча” ашула ва рақс 
дастаси жамоаси, “Ақсу куйла-
ри” халқ вокал-чолғу дастаси 
аъзолари Айгерим Байқўжаева, 
Жасилбек Серикбаев, Нурсул-
тан Асқар каби хонандалар ўз 
истеъдодини намойиш қилиш-
ди. Тадбирда Қорабулоқ қишло-
ғи ҳокими ўринбосари Бахтияр 
Шомуродов, фахрийлар кенга-
ши раиси Эркин Юсупов, Афғон 
уруши фахрийлари ташкилоти 
раиси Орзимат Тўйхоновлар 
уруш ҳақидаги хотираларини 
сўзлаб беришди.

Концерт якунида тадбир иш-
тирокчилари эътиборига “Қизил 
диплом” фильми тақдим этил-
ди.

З. МЎМИНЖОНОВ.

Унда Сайрам туманидаги Аф-
ғон уруши фахрийлари, Б. Наме-
тов, Абилайхан номли, 94-сонли 
мактаблар ўқувчилари, шунинг-
дек, Жанубий Қозоғистон саноат-
инновация коллежи талабалари 
иштирок этишди.

Дастлаб сўз олган Оқсувкент 
қишлоқ ҳокимлигининг ҳарбий ҳи-
соб бўйича бош мутахассиси Сей-
дуали Ештаев ва Алишер Наметов 
Афғон уруши тарихи, жумладан, 
ҳамюртимиз Б. Наметовнинг жа-
сорати ҳақида ҳикоя қилиб берди. 

Учрашув мусиқали дастурга 
уланиб кетди. Жанубий Қозоғис-
тон саноат-инновация коллежи 
1-курс талабаси Булат Симбат 

М. Мақатаевнинг “Она, сен бахт-
лисан” монологини ўқиб берди. 
Тадбирда Сайрам тумани му-
дофаа ишлари бўлими раҳбари 
Баҳодир Наметовнинг волидасига 
ташаккурнома топширди. Шунинг-
дек, Сайрам тумани Афғон уруши 
фахрийлари Нуржигит Сердали ва 
Баҳодир Иброҳимов, шунингдек, 
туман маданият уйи директори 
Даулетхан Алашбаев ва Б. Наме-
тов номли умумтаълим мактаби 
директори ўринбосари, афғон 
уруши иштирокчиси Ҳабибулла 
Жумановлар сўзга чиқиб, барчани 
муборак сана билан табриклашди. 

Тадбир якунида фахрийларга 
эҳтиром кўрсатилди.

Ўтган йилнинг куз ойларида ўғли-
миз вояга етиши билан хусусий авто-
мактаблардан бирида ҳайдовчилик 
курсида ўқиди, амалиёт сабоқларида 
ҳам иштирок этди. Машина ҳайдашни 
ўрганди. Мен оналигимга бориб, бо-
ламнинг ҳужжатсиз рулга ўтирганини 
кўрганимда ваҳимага берилардим. Бу 
ҳолат ҳам ўз ўрнида жуда тўғри ва за-
рур экан. Назарий имтиҳонларда бо-
лани рағбатлантиришдан чарчамадик. 
Ҳар ҳолда меҳнатимиз зое кетмади 
ва яхши натижага эришдик. Саноқли 
кунлардан сўнг ўғлим ҳайдовчилик 
ҳужжатини олди. Танишлар, атрофим-
дагилардан ҳайдовчилик гувоҳнома-
сини қўлга киритишдаги мушкулотлар, 
харажатлар тўғрисидаги афсоналар 
пучга чиқди. (70 минг, 150 минг, ҳатто 
300 минг тўлаб қўлга киритганларни 
эшитиб, даромадига қараб буромад, 
деган хулосага келдим). Озгина сабр, 
пухта тайёргарлик ҳамма ҳаракатлар-
нинг самарали поёнига етишини кўр-
сатди. Ҳаётимиздаги кўп ҳолатларни 
илмсизлик ва ишёқмаслик туфайли 
ўзимиз янада мураккаблаштиришимиз 
аниқ.

Аҳолига хизмат кўрсатиш махсус 

марказлари ҳайдовчилик гувоҳно-
масини олиш учун ўтказилган наза-
рий имтиҳонларнинг 159та натижаси 
қоидабузарликлар қайд этилганлиги 
боис, бекор қилган. 

Имтиҳон хоналаридаги кузатиш ти-
зими қатор қоидабузарликларни аниқ-
лаш имконини берди. Ҳайдовчилик 
гувоҳномасини қўлга киритмоқчи бўл-
ганлар микроқулоқчинлар, камералар, 
бошқа одамларнинг ёрдамидан фой-
даланиш имконини берадиган махсус 
ускуналарни ишлатган. 

Шимкентлик устаси фаранглар 
ўхшаши йўқ услубни қўллашибди. 
Махсус микрокамера ўрнатилган бир 
футболкада навбатма навбат имти-
ҳон топширишган. ПДД 3.0 тизими 
имтиҳон топшираётганлар кийимидаги 
лампочканинг ёнишини қайд этган ва 
махсус сигнални давлат корпорацияси 
ходимларига узатиб туришган. Энди 
улар қоидага кўра, фақат уч ойдан 
сўнг имтиҳон топширишлари мумкин. 

Ҳайдовчилик гувоҳномасини ноқо-
нуний йўл билан қўлга киритиш сал-
бий оқибатларга олиб келаётганига 
барчамиз гувоҳмиз. 

Ҳайдовчилик гувоҳномаларини но-

қонуний тақдим этиш билан шуғуллан-
ган жиноий гуруҳ Алмати, Шимкент 
ва Туркистон вилоятида истиқомат 
қиладиган шахслардан иборат бўлган. 
Қизиғи шундаки, ушбу гуруҳга АХКМ 
ходимлари ҳам кирган бўлиб, улар 
жанубий минтақалардан мижозларни 
топиш билан шуғулланишган. Гумон-
дорлар вақтинча тергов изоляторига 
жойлаштирилди.

«Фуқаролар учун ҳукумат» мат-
буот хизматида мазкур ҳолат ички 
текширишлар натижасида аниқлан-
ганини таъкидлашган. Кейин эса ички 
хавфсизлик ходимлари тасдиқловчи 
материалларни ҳуқуқ-тартибот идора-
ларига топширишган. Қинғир ишнинг 
қийиғи қирқ йилдан сўнг ҳам чиқишини 
унутмай, пиёдалар ва ҳайдовчилар 
ҳаёти учун юксак масъулиятни ҳис 
қилган ҳолда имтиҳон топшириб, ама-
лиётдан ўтиб, ҳайдовчилик гувоҳно-
масини қўлга киритган ҳалол ҳайдов-
чиларга дуч келайлик, йўл ҳаракати 
қоидаларига риоя қилайлик. Акс ҳол-
да, йўл хатоларни кечирмайди. 

М. САЪДУЛЛАЕВА.

Таътил кунлари болаларни мак-
табдан мактабга кўчириш чеклов-
ларигина олиб ташланди. Бу ўз 
навбатида техник ва касбий таълим 
муассасаларига ҳужжатларни қабул 
қилиш муддати 25 август куни якун-
ланиши билан бевосита боғлиқ. Кол-
лежларга киролмаган ўқувчилар эса 
10-11-синфлардаги таълимини тўсиқ-
сиз амалга оширишлари мумкин.

Мен сингари ҳужжатларни топши-
ришнинг охирги кунларида сарсон 
бўлиш муаммоларидан озод қилиш 
мақсадида жорий этилган ушбу ўзга-
ришлар юзасидан Туркистон вилоят 
таълим бошқармасининг бош мута-
хассиси Жанат Шералиевага муро-
жаат қилдик:

– Ҳа, ўтган йили ота-оналардан 
бироз шикоятлар бўлди, электрон 
ҳужжатларни вақтида топшириб 
улгурмаганликлари боис, Маориф 
вазирлиги буни эътиборга олди ва 
болаларни биринчи синфга қабул қи-

лиш муддатини ўқув йилининг илк ку-
нига қадар узайтирди. Ота-оналарга 
болалар таълим оладиган мактабни 
танлаш учун 5 ой муддат бериляпти. 
Шу билан бирга, биринчи синфга 
қабул қилишдаги ҳужжатларни элект-
рон портал орқали ўтказиш муаммо 
туғдирса, ҳужжатларни бевосита 
мактаб маъмуриятига бориб, топши-
риш мумкин. Коллежга қабул қилин-
маганлар эса муаммосиз ўз мактаб-
ларида ўқишни давом эттиришлари 
мумкин. Болаларини бошқа мактабга 
ўтказиш ниятидаги ота-оналар буни 
таътил пайтида ҳам бу ишни амал-
га ошира оладилар. Бу чекловлар 
энди олиб ташланди. Юқорида қайд 
этилган ҳолатларга кўра, рақамларга 
тўхталсак, вилоят бўйича 2023-2024 
йилда 51621 нафар боланинг 1-синф-
га бориши режаланмоқда, айни дам-
да 44734 бола (86,6 фоиз) ҳужжат 
топширган.

М. САЪДУЛЛАЕВА.

Яралар 
битмайди...

Россиянинг иккинчи йирик шаҳрида Улуғ Ватан уруши вақтида Германия қў-
шинларининг Ленинград шаҳридаги қамали тугаганига 80 йил тўлди. Қамал вақ-
тида юз минглаб одам қурбон бўлган эди.

Тарихдан маълум, 1941 йилнинг 8 сентябрида Ленинградни немис-фашист қў-
шинлари қамал қилиб, мудофаа 872 кун давом этди. Бу муддат ичида турли мил-
лат вакиллари қаҳрамонлик кўрсатди.

Таъкидлаш жоиз, Ленинградни қамалдан озод этишга қозоғистонликлар ҳам 
ҳисса қўшган, минглаб ҳамюртларимиз жонини фидо қилган. Шундай инсонлар-
дан бири – Тўлебий тумани, Ёрғоллиқ қишлоғи, “Трактор» жамоа хўжалигида 
меҳнат қилган, 1917 йили туғилган, қамал вақтидаги жангларда қаҳрамонларча 
ҳалок бўлган Қурбонали Нишонбоевдир. 

ЭТНОСЛАРАРО БИРЛИК – ЖАМИЯТ ТАЯНЧИ

Тадбирни вилоят “Жамоат то-
тувлиги” муассасасининг Сайрам 
туман филиали раҳбари Б. Айт-
баев очиб, дастлабки сўзни туман 
ҳокими Арман Сабитовга берди. 
Ҳоким ҳудуддаги барқарор ижти-
моий-сиёсий вазиятга тўхталиб, 
миллатлараро муносабатларни 
мустаҳкамлашда ҳар бир фуқа-
ронинг ўрни алоҳида эканлигини 
таъкидлади.

– Туманда 8та этномаданият 

бирлашмаси фаолият юритмоқда, 
– деди у. – Бу – улкан куч. Сизнинг 
ёрдамингиз ва ташкилотчилик қо-
билиятингиз туфайли қатор ишлар 
амалга оширилди.

Учрашув иштирокчилари ўзла-
рини қизиқтирган саволлар билан 
мурожаат қилишиб, этнослар ўр-
тасидаги муносабатларни мустаҳ-
камлаш ҳақида фикр алмашдилар.

Йиғилиш якунида туман ҳокими 
ҳудудда этномаданият бирлашма-

лар томонидан кўламдор ишлар 
юритилиши, жумладан, тотувлик 
ва ҳамжиҳатликни таъминлашга 
қаратилган маънавий-маърифий, 
маданий, спорт ва ижтимоий тад-
бирларни кўплаб ташкил этиш 
зарурлигини таъкидлади. Шу-
нингдек, у турли этнос вакилла-
рини келгусида туман истиқболи 
йўлида ҳамжиҳатликда ишлашга 
чақирди.

ҚАҲРАМОН ҲАМЮРТ ХОТИРЛАНДИ
Қ. Жандарбеков номидаги Сайрам туман Маданият уйига қа-

рашли Оқсувкент-2 қишлоғидаги Ш. Қалдаяқов номли клубда 
Афғон урушида қаҳрамонларча ҳалок бўлган Баҳодир Наметов 
хотираси ҳамда Совет қўшинларининг Афғонистон ҳудудидан 
олиб чиқилганининг 35 йиллигига бағишлаб “Баҳодир Наметов 
хотираси” мавзуида маърифий тадбир уюштирилди.

МАСЪУЛИЯТЛИ, 
ҲАЛОЛ 

ҲАЙДОВЧИЛАР 
КЎПАЙСИН

ҲУЖЖАТЛАРНИ ҚАБУЛ ҚИЛИШ 
МУДДАТИ УЗАЙТИРИЛДИ

Жамоатчилик ҳамда 
ота-оналарнинг илти-
мосларига кўра, ҚР 
Маориф вазирлиги 
таълим муассасалари-
га ўқувчиларни қабул 
қилиш Қоидасига ўз-
гартиришлар киритди. 
Аввал биринчи синф-
га болаларни қабул 
қилиш 1 апрелдан 1 
августга қадар давом 
этган бўлса, энди бу 
жараён жорий йил 1 
апрелдан 31 августга 
қадар давом этади.

Маънавият

Туркистон шаҳрининг рав-
нақи йўлида хайрли ишларни 
амалга оширган Хайрулла 
Жўра ўғлининг оиласи – ра-
фиқаси Сайёра Ҳамроқулова, 
ўғиллари – Алишер ва Ғайрат, 
қизлари – Севара ва Диёра-
ларнинг ҳимматли ишлари 
халқимиз томонидан муносиб 
эътироф этилган. 

Ушбу шукуҳли ва фарах-
бахш кунлар шукронаси му-
носабати билан саховатпеша 
ишбилармонлар оиласига 
бошчилик қилиб келаётган 
Хайрулла Жўра ўғлини та-
валлуд айёми билан қутлаб, 
ишларига муваффақият, да-
ромадларига барокат, ўзига 
соғлик-саломатлик тилайман.

Сизнинг эл эзгулиги йў-
лидаги меҳнатларингизни 
халқимиз юксак қадрлайди. 
Эл ардоғидаги инсон бўлиш, 
фарзандлар бахту камолини 
кўриш насиб этсин!

Ҳурмат ва эҳтиром ила:
дўсту-биродарлари

 номида Салохиддин 
ИСМОИЛОВ.

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. 8(72533) 2-40-07.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтаарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 12500 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
457. Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Туркистон – халқаро сайёҳлик маркази

Доимий обуначимиз Мир-
захон Маҳкамбой ўғли Совет 
Иттифоқи даврида кейинчалик 
Туркистон шаҳар ижроия қўми-
таси раиси бўлган Одил Олимов 
билан бирга локомотив депо-
сида самарали меҳнат қилган, 
пешқадам машинист сифатида 
шаҳар кенгашига депутат бўлиб 
сайланган, мустақиллик йилла-
рида тадбиркорлик билан шу-
ғулланиб, янги иш ўринларини 
яратган инсон. У фарзандлари, 
хусусан, А. Яссавий номидаги 
ХҚТУнинг иқтисодиёт факуль-
тетини муваффақиятли тамом-
лаган Отабекнинг саъй-ҳаракат-
лари билан тўрт қаватли муҳта-
шам замонавий мажмуани икки 
йилда давр талабига мос барпо 
этиб, фойдаланишга топширди. 
Ёшлар учун йигирмадан зиёд 
янги иш ўринлари яратилди.

Вилоят ўзбек этномаданият 
бирлашмаси раиси Баҳодир 
Ирисметов, вилоят оқсоқоллар 
кенгаши раиси ўринбосари Тўл-

қин Саидмуродовлар ҳамроҳли-
гида юқори қаватдаги 24 ўринга 
мўлжалланган кенг меҳмонхона-
нинг хоналарини ораладик. Меҳ-
монлар учун барча қулайликлар 
яратилган, ушбу саришта мас-
кандаги нархлар Туркистондаги 
бошқа меҳмонхоналарга нис-
батан икки баравар арзонлиги 
билан эътиборимизни тортди. 
Баракага бошловчи қаноатда 
ҳикмат кўп. 

Хорижий давлатлар ва қўшни 
Ўзбекистондан келаётган зиё-
ратчилар учун нархнинг мақбул-
лиги муҳим. Бир неча юз қадам 
масофада жойлашган Ҳазрат 
Хожа Аҳмад Яссавий мақбара-
сига ҳатто пиёда бориб-келиш 
ҳам мумкин. Вилоятимиздаги А. 
Темур номидаги ягона мактаб 
ҳам шу кўчада жойлашганлиги 
эътиборга лойиқ. Айни пайтда 
меҳмонхона “Балуан шолақ” 
ўйингоҳида ўтадиган халқаро 
мусобақада иштирок этадиган 
спортчилар билан гавжум. Паст-

ки қаватларда шарқ таомлари 
тайёрланадиган, бир маҳалда 
80 киши овқатлана оладиган 
ошхона ва озиқ-овқат, қандолат-
чилик маҳсулотларининг барча 
турлари, мева, полиз маҳсулот-
лари сотиладиган савдо зали 
жойлашган.

Мезбон Мирзахон Маҳкамбой 
ўғли дастурхонга таклиф қилди. 
Кўп йиллар вилоятимиз туман-
ларида матлубот жамиятини 
бошқарган Тўлқин Саидмуродов 
ва ўзи барпо этган “Карвонса-
рой” мажмуасида халқаро дара-
жадаги нуфузли меҳмонларни 
кутган Баҳодир Ирисметовлар 
мажмуа ошпазлари тайёрлаган 
таомларга юксак баҳо беришди. 
Ўтов шаклида ишланган ўзига 
хос манзара шубҳасиз меҳмон-
лар учун қизиқарли. Дастурхон 
устида туркий халқлар тотув-
лиги, илдизи бир қозоқ ва ўзбек 

халқлари бирлигини мустаҳ-
камлаш борасида амалга оши-
рилаётган ишлар ҳақида фикр 
алмашилди. 

Мирзахон Маҳкамбой ўғли 
эл бирлиги, она тилимиз ва ма-
даниятимиз равнақига алоҳида 
эътибор қаратаётган вилоят ва 
шаҳар ўзбек этномаданият бир-
лашмалари жамғармасига мод-
дий ёрдам кўрсатиш ташаббуси-
ни баён этди. Туркистон шаҳар 
ижроия қўмитасининг собиқ раи-
си, 35 йил муқаддам Яссавий 
мақбарасидаги тарихий дошқо-
зонни Ленинграддан қайтариб 
олиб келишга раҳбарлик қилган 
ҳимматли ҳамшаҳримиз Эркин 
Жўрабековнинг кенжа қизи Уми-
да умр йўлдоши Алишер Му-
ҳаммад ўғли билан биргаликда 
мазкур “Меридиан” мажмуасида 
ишлаш учун расмий шартнома 
асосида ижарага олишган экан. 

Элга хизматни олий ҳиммат деб 
билган олий маълумотли ёш му-
тахассисларга омад тилаймиз. 

Тўқсон ёш сари одимлаётган 
фаол отахон Тўлқин Саидму-
родов Қуръон тиловат қилиб, 
ўтганлар, хусусан, “Меридиан” 
мажмуасини барпо этган Мир-
захон аканинг марҳум ота-онаси 
Маҳкамбой ота ва Хайриниса 
аялар руҳига Қуръон бағишла-
ди.

Туркистон вилоятининг иб-
ратли фуқароси, «Халқ ҳур-
мати» ордени соҳиби, доимий 
обуначимиз, мусулмончилик-
нинг барча фарзларини тўлиқ 
адо этган Мирзахон Маҳкамбой 
ўғли муборак ҳаж сафари чоғи-
да Маккада «Меридиан» номли 
ажойиб меҳмонхонада яшаб, 
худди шундай иморатни зиёрат-
чилар учун кўҳна Туркистонда 
барпо этишни ният қилганди. У 
холис экан, амалга ошди. 

Мирзахон аканинг умр йўлдо-
ши Назира Райим қизи яқинда 
яна бир марта умра сафарида 
бўлиб, Каъбатуллоҳда Яратган-
дан элимизга тинчлик, омонлик, 
ёшларга саодат, юртимизга 
равнақ тилади. Холис ниятлар 
ижобатини берсин. 

Ш. МАДАЛИЕВ.

Тасвирларда: “Меридиан” 
мажмуаси; мажмуанинг илк 
меҳмонлари.

Муаллиф суратга олган.

“МЕРИДИАН” 
МЕҲМОНХОНА МАЖМУАСИДА

16-18 февраль кунлари Талдиқўрғонда ўсмирлар ва ёшлар 
ўртасида каратэ бўйича Қозоғистон чемпионати ўтди.

Унда иштирок этган сариоғочлик каратэчи Жасулан Туртбай ку-
муш медаль совриндори бўлди.

Ж. Туртбай Сариоғочдаги 66-сонли ўрта мактаб ўқувчиси. Му-
раббийи А. Акимбаев ва чемпионни ғалаба билан табриклаймиз!

Спортни оммалаштириш ва ёш авлодни спортга жалб этиш – 
давлатимизнинг устувор йўналишларидан биридир. Шу мақсадда 
туманда спорт соҳасида кенг қамровли ишлар олиб борилмоқда 
ва  натижада ёшларнинг спортга қизиқиши ортмоқда.

Сариоғоч тумани ҳокими
 матбуот хизмати.

Балли, Жасулан!

Ўзбекча – балиқ, форсча – мо-
ҳий, арабча –ҳут, русча – рыбы.

Муддати 19 февралдан 21 
мартгача, 31 кун.

Шу муддат оралиғида туғил-
ганлар бурж ҳисобида ҲУТдир.

Ҳутда қиш ҳавоси ҳали сези-
либ туради: қор ёғиб, совуқ ҳа-
рорат бўлиши эҳтимолдан холи 
эмас. Тожик халқининг: “Ҳут агар 
ҳутти кунад, кампирро дар қутти 
кунад”, яъни “Ҳут ҳутлигини қил-
са, кампирларни (кексаларни) 
қутидан (уйдан) чиқармай қўяди”, 
деган нақлида жон бор. Чорва-
дорлар орасида эса: “Яхши кел-
са, Ҳутни кўр, қозон тўла сутни 
кўр”,  деган мақол бор.

Ҳут кириши билан деҳқонлар-
нинг ороми бузилади. Ҳамма 
кўкламги экиш мавсумига та-
йёргарлик кўради. “Ҳутнинг бир 
дақиқаси кузнинг ўн кунига тенг”, 
дея бежиз айтилмаган.

Ҳут қанчалик совуқ келмасин, 
табиат барибир уйғониш сари 
жадал юз тутиб бораверади. 
Узоқ жанубга учиб кетган қушлар 
қайтади. Қир-адирлар, боғ-роғ-
лар ва далалар яшил либосга 
бурканаверади. Ҳутнинг охирла-

рига бориб қора чумолилар ини-
дан чиқади.

Ҳутнинг яна бир инсонларга 
фойдали хислати бор. Табиат 
дорихонаси бу ойда одамлар 
учун эшигини кенг очади. Ҳам-
ма жойда Наврўз тараддуд-
лари бошланиб кетади. Сума-
лак майсаларини ўстиришга 
киришилади. Хусусан, ялпиз, 
жағ-жағ, исмалоқ, қалдирғоч кул-
ча, қуш тили, барра қизғалдоқ, 
чучмома, кийик ўти ва бошқа 
нодир, айни пайтда доривор 
кўкатлардан бичак, сомса, чуч-
вара каби ўнлаб тансиқ таомлар
тайёрланади, қўни-қўшни, қав-
му қариндош, таниш-билишлар 
ҳурмат юзасидан бир-бирлари-
никига товоқ-товоқ зирали, мурч-
ли, сариёғда пишган кўкбичак, 
сомса юборадилар. “Қўшнинг 
ялпиз сомса бермаса, деворига 
суйкалиб ўт”, деган ҳикмат бежиз 
айтилмаган.

Ҳут ана шундай неъматлар 
конини яратиб, Наврўз шодиёна-
лари ва меҳнат кўтаринкилигини 
авжга чиқариб, фасл навбатини 
Ҳамалга топширади.

 Хайрулла ҚОСИМОВ,
 “Фасллар хосияти”дан.

Ойнома

 ЮРТИМИЗГА
ҲУТ КИРДИ

•  ҲУТ КИРДИ, ДЕҲҚОННИНГ 
ПАЙТАВАСИГА ҚУРТ КИРДИ.

•  ҲУТ КИРДИ, ЕР ОСТИГА 
ДУД КИРДИ.

•  ҲУТ СУВИГА ҲЎКИЗИНГНИ 
СУҒОРМА.

•  ҲУТ ЯХШИ КЕЛСА – КАДИ-
КАДИ СУТ, ҲУТ ЁМОН КЕЛСА 
– КЕРАГАДА ПУТ. (чорвадор 
нутқидан)

•  ҲУТ ЯХШИ КЕЛСА – КО-
СА-КОСА СУТ, ЁМОН КЕЛСА – 
СЕРРАЙИБ ҚОЛГАН ПУТ.

•  ҲУТДА МОЛ ТЎЙМАСА, 
ОДАМ ТЎЙМАС.

“Ўзбек халқ 
мақоллари” китоби.

ҲУТ ҲАҚИДА МАҚОЛЛАР

–

ССССС

Туркистон шаҳри,
Хайрулла

 Жўра ўғли 
ҲАМРОҚУЛОВга!

Вилоят маркази Туркистон шаҳридаги Н. Тўреқулов кўча-
си, 60-сонли уйда “Меридиан” меҳмонхона мажмуаси ишга 
туширилди.

ТОО «Асыл-LTD», выпускающее премиаль-
ную муку под брендом «ДИХАН БАБА НАН» 

– является крупнейшим предприятием в муко-
мольной отрасли РК с 2002 года и известней-
шим игроком на международном рынке. 

Туркестанская область, 
Сайрамский район, 

село Аксукент, 
проспект Астана 29.

+77027201700, +7 725 372 3627
E-mail:info@dikhanbabanan      

Instagram:@dikhanbabanan  
TikTok@dikhanbabanan

Web: www.dikhanbabanan.com

ЭКСПОРТ В ЗАРУБЕЖНЫЕ СТРАНЫ
Мукомольное предприятие ТОО «Асыл-LTD» постоянно рас-

ширяет собственное производство, что позволяет успешно экс-
портировать муку «Дихан баба нан» в зарубежные страны.

Завоевывать и удерживать ли-
дерские позиции – компании помогает 
постоянное стремление быть лучшими 
в своей отрасли и предоставлять высо-
кокачественный продукт как на междуна-
родных рынках, так и на локальном.

Мукомольная компания «Асыл-LTD» является победителем 
в номинации «Лучшая экспортная компания Казахстана» 
по версии «Export Import Award» при поддержке «Union of 
National Business Rating».

Спорт – саломатлик гарови

Яқинда вилоят жисмо-
ний тарбия ва спорт бош-
қармаси ташаббуси билан 
Шаян қишлоғи Байдибек 
туманида шашка бўйича 
ўсмирлар, ўғил-қизлар ўр-
тасида минтақа биринчи-
лиги ўтди.

Унда Саврон туманида-
ги “Янги Иқон” умумий ўрта 
мактабидан 8 нафар ўқувчи 
иштирок этиб, юқори натижа-
га эришди. Жумладан, 2016 
йилда туғилган қизлар ўр-
тасида Малика Баҳодирова, 
2016 йилда туғилган ўғил 
болалар ўртасида Самандар 
Эркинов, 2014-2015 йилда ту-
ғилган ўғил болалар ўртасида 
Иззатбек Ирисбеков фахрли 
ІІ ўринни эгаллаб, Қозоғистон 
Республикаси биринчилигига 
йўлланмани қўлга киритди. 
Шунингдек, 2014-2015 йил-
ларда туғилган қизлар ўрта-
сида Маржонабегим Ирисбек 
шоҳсупанинг учинчи поғона-
сига кўтарилиб, мактабимиз-
га тўртинчи медални тақдим 
этди.

Рапидга келганда ёш шаш-
качиларимизнинг шижоати 
янада ошиб,  Иззатбек Ирис-
беков ғолибликни қўлга ки-
ритган бўлса, Маржонабегим 

Ирисбек ва Малика Баҳо-
дирова  ІІ ўрин, Самандар 
Эркинов ІІІ ўринни эгаллади. 
Бу гал 2016 йилда туғилган 
Гулҳаё Aбдуқодирова ҳам 
совринли ІІІ ўринга эга бўлди.

2014-2015 йилларда туғил-
ган ўсмирлар ўртасида Охун-
жон Ирисбеков блиц бўйича ІІ 
ўрин соҳибига айланди.

Шу тариқа олти нафар ёш 
шашкачимиз вилоят бирин-

чилигининг бир олтин, олти 
кумуш ва учта бронза меда-
лини қўлга киритиб, устоз-
лари ишончини оқлашди. 
Мактабимиз ўқитувчилари ва 
ўқувчилари ҳамда ота-она-
лар шашка бўйича мураббий 
Aкажон Иззатуллаевдан чек-
сиз миннатдор.

Ёш шашкачиларимизга 
март ойида ўтадиган мамла-
катимиз чемпионатида ҳам 

муваффақиятли иштирок 
этиб, Осиё ва Жаҳон чем-
пионатига йўлланмаларни 
қўлга киритишларини тилаб 
қоламиз.

Дилшодабегим 
ИРИСБЕКОВA,

“Янги Иқон”
 умумтаълим 

мактаби ўқувчиси.

МАКТАБИМИЗ ФАХРИ


